
ભજન સંગ્રહ
( ભાગ - 3)



	॥ विद्या-मन्दिरकी प्रार्थना ॥
सरस्‍वती नमस्तुभ्यं वरदे कामरूपिणि ।
विद्यारंभं करिष्यामि सिद्धिर्भवतु मे सदा ॥
-
अन्‍नदानं परं दानं विद्या दानम् अतः परम्।
अन्‍नेन क्षणिका तृप्‍ति: यावज्‍जीवञ्‍च विद्यया॥
-
या कुन्देन्दु तुषारहारधवला या शुभ्रवस्त्रावृता
या वीणावरदण्डमण्डितकरा या श्वेतपद्मासना।
या ब्रह्माच्युतशंकरप्रभृतिभिर्देवैः सदा वन्दिता
सा मां पातु सरस्‍वती भगवती निःशेषजाड्यापहा॥



	गजाननं भूतगणादिसेवितं कपित्थजम्बूफलचारूभक्षणम् ।
उमासुतं शोकविनाशकारकं नमामि विघ्‍नेश्वरपादपङ्‍कजम् ॥
महालक्ष्मि नमस्तुभ्यं नमस्तुभ्यं सुरेश्‍वरि ।
हरिप्रिये नमस्तुभ्यं नमस्तुभ्यं दयानिधे ॥
सरस्‍वती नमस्तुभ्यं वरदे कामरूपिणि ।
विद्यारंभं करिष्यामि सिद्धिर्भवतु मे सदा ॥

श्री गणेशाय नम:
अथ संकटनाशन गणेशस्तोत्रम्
नारद उवाच :-
प्रणम्य शिरसा देवं गौरीपुत्रं विनायकम् ।
  भक्तावासं स्मरेन्‍नित्यमायु: कामार्थ सिद्धये ॥१॥
प्रथमं वक्रतुण्डं च एकदन्‍तं द्वितीयकम् ।
  तृतीयं कृष्णपिंगाक्षं गजवक्‍त्रं चतुर्थकम् ॥२॥
लम्बोदरं पंचमं च षष्‍ठं विकटमेव च ।
  सप्‍तमं विघ्‍नाराजं च धूम्रवर्णं तथाऽष्‍टकम् ॥३॥
नवमं भालचन्द्रं च दशमं तु विनायकम् ।
  एकादशं गणपतिं, द्वादशं तु गजाननम् ॥४॥
द्वादशैतानि नामानि त्रिसंध्यं य: पठेन्‍नर: ।
  न च विघ्‍नभयं तस्य सर्व सिद्धिकरं प्रभो ॥५॥
विद्यार्थी लभते विद्यां धनार्थी लभते धनम् ।
  पुत्रार्थी लभते पुत्रान् मोक्षार्थी लभते गतिम् ॥६॥
जपेद् गणपतिस्तोत्रं षड्‍भिर्मासै: फलं लभेत् ।
  संवत्सरेण सिद्धिं च लभते नात्र संशय: ॥७॥
अष्‍टानां ब्राह्मणानाम् च लिखित्‍वा य: समर्पयेत् ।
  तस्य विद्यां भवेत्सर्वा गणेशस्य प्रसादत: ॥८॥
इति श्रीनारदपुराणे संकटनाशन गणपतिस्तोत्रं सम्पूर्णम् ॥
અનુક્રમ
1પહેલા સમરૂ ગણપતિ દેવા


1પ્રથમ પહેલા સમરીયે


2તારૂ જીવનભર ભગવાન


3ઓ વિશ્વપતિ તારા વિશ્વાસે, મારો ચાલે છે વેંપાર


4કરમનો સંગાથી રાણા મારો કોઇ નથી


5નર હૈં પશુ સમાન ભજન બિન


6યૂંહિ જન્મ ગુમાત, ભજન બિન


7સંત પરમ હિતકારી, જગતમાંહી


8સંત સમાગમ શું કરું રે, અવગુણ છે પોતાની માંય


9ઓ ઇશ્વર ભજીએ તમને મોટું છે તુજ નામ


11વિરપુરના જલ્લા તુને કહે છે સોએ અલ્લાહ


13તારા ગીત ગાતા ગાતા આયુષ્ય વહી જાય


14જે કુલમેં કોઈ ભક્ત ન કહાવે


15તારી એક એક પળ જાય લાખની


16મે'ણા ન કોઈને મારો મનવા


17રંગાઈ જાને રંગમાં


18જીવતાં શીખો રૂડી રીતે રૂડા કરજો કામ


19આત્માને ઓળખ્યા વિના


20બોલો બોલો ૐ પરમાત્મા, સફળ થશે અવતાર


21જનનીની જોડ સખી નહી જડે રે લોલ


23અસલી જે સંત હોય તે ચળે નહીં કોઈ દિ


25તિલક કરતાં ત્રેપન વહ્યાં (છપ્પા)


27ચિત્ત તું શીદને ચિંતા ધરે


29ધીરજ ધર તું અરે અધીરા


30ભવસાગરમાં ભક્તિ હરિની


31. . . સરસ્વતી-બર્હ્મા . . .


31विद्या-मन्दिरकी प्रार्थना


32. . . વિષ્ણુ (સીતા-રામ) (રાધે-શ્યામ) . . .


32આજે સૌને જય શ્રી કૃષ્ણ


33હે રામ હે રામ, હે રામ હે રામ


35ગોકુળ આઠમ કાન અવતાર ધર્યો


37બોલ્યા બોલ્યા શ્રી ભગવાન અર્જુન સાંભળો રે


39ગીતા સુધા


44શ્રીકૃષ્ણ: શરણં મમ:


47શ્રીકૃષ્ણ: શરણં મમ:


50શ્રી રામચંદ્ર કૃપાલુ ભજમન


51શ્રીકૃષ્ણચન્દ્રકૃપાલુ ભજમન નન્દનન્દન સુન્દરમ્


52જુઓ મંગલ ઘંટ સુણાય, મોહન મારો આવે છે


53નંદ ઘેર આનંદ થાય


54શ્રીજી બાવા દીનદયાળા ભક્ત તમારો જાણજો


55ઓ શ્રીનાથજી આવજો તમે


55અમી ભરેલી નજરું રાખો


56યમુના જળમાં કેસર ઘોળી


57મને વ્હાલું ગિરધારી કેરુ નામ છે રે


58વા’લા રૂમઝૂમ કરતા કાન


59. . . પાર્વતી-મહેશ . . .


59શંભુ ચરણે પડી, માંગુ ઘડી એ ઘડી, કષ્ટ કાપો




શ્રી ગણેશાય નમઃ
પહેલા સમરૂ ગણપતિ દેવા
 TC  "પહેલા સમરૂ ગણપતિ દેવા" પહેલા સમરૂ ગણપતિ દેવા,
  વિઘન લેજો કાપી રે વ્હાલા... પહેલા...
બીજે સમરૂ શારદા માતા,
  વાણી નિર્મળ આપી રે વ્હાલા... પહેલા...
ત્રીજે સમરૂ ગુરૂ ચરણને,
  પાવન કીધા પાપી રે વ્હાલા... પહેલા...
ચોથે સમરૂ માતા પિતાને,
  સદબુદ્ધિ બહુ આપી રે વ્હાલા... પહેલા...
પંચમ પુનિત પરમેશ્વરને,
  માનવ પદવી આપી રે વ્હાલા... પહેલા...
ૐ
પ્રથમ પહેલા સમરીયે
 TC  "પ્રથમ પહેલા સમરીયે" પ્રથમ પહેલા સમરીયે રે સ્વામી તમને સુઢાળાં...
  રીદ્ધી સિદ્ધિ નાં દાતાર છો દેવતા...
  રીદ્ધી સિદ્ધિ નાં આગેવાન મારા દેવતા...  મ્હેર કરોને મહારાજ...
માતા રે કહીએ પાર્વતી રે સ્વામી તમને સુઢાળાં...
  પિતા શંકર દેવ દેવતા...(૨)  મ્હેર કરોને મહારાજ...
ૐ
તારૂ જીવનભર ભગવાન
 TC  "તારૂ જીવનભર ભગવાન" તારૂ જીવનભર ભગવાન, ભજન કરવા રે દેજે (૨)... (ટેક)
નરસીંહ મહેતાએ નાચી કુદીને ભાવે ભજન બહુ કીધા.
  મીરાંએ મતવાલી થઈને, ઝેર હળાહળ પીધાં રે (૨)
  એતો પામ્યા અવિચળ સ્થાન, એણે કીધી કાયાને કુરબાન...




ભજન કરવા...
ગોરાકુંભારે તારા ભજનમાં બાળક નાંખ્યો મારી.
  તુંકારામને પુરણ લાગી, ભજનની ખુમારી રે (૨)
  એતો અજબ બન્યા ગુલતાન, આંગણીયે લેવા આવ્યુ વિમાન...




ભજન કરવા...
ભક્ત બોડાણાએ પત્ની સંગે ભજન ગાયા રાજી રાજી.
  ગાડે બેસી ડાકોર આવ્યા, રણછોડ થયા રાજી રાજી (૨)
  એતો પામ્યા અવિચળ સ્થાન, એમાં નથી એને નુકસાન...




ભજન કરવા...
ભક્ત સુદામાને ભીડ પડી ત્યારે ગયા કૃષ્નની પાસે.
  ચપટી તાંદુલ ખાઈને, વ્હાલો દરીદ્ર સઘળુ કાપે રે (૨)
  અરે એવું પ્રભુનું કામ, કામ કરે એ વારંવાર...




ભજન કરવા...
ૐ
 (અવિચળ-નિત્ય કાયમ રહેનારું, ગુલતાન-મશગૂલ, તાંદુલ-ચોખા)
ઓ વિશ્વપતિ તારા વિશ્વાસે, મારો ચાલે છે વેંપાર
 TC  "ઓ વિશ્વપતિ તારા વિશ્વાસે, મારો ચાલે છે વેંપાર" ઓ વિશ્વપતિ તારા વિશ્વાસે, મારો ચાલે છે વેંપાર... (ટેક)
મારે આંટીઘૂંટી આવે છે, એનો તૂ જ નિવેળો લાવે છે.
  જ્યાં જ્યાં મારી ભૂલ થાય ત્યાં, તૂ જ મને સમજાવે છે.
  આ ભૂલ ભરેલા ભવજળમાં, મારે તારો છે આધાર...
ઓ વિશ્વપતિ...
મારે પળ પળ તારું કામ પડે, મને વારે વારે ભૂલ નડે.
  તુજ વિણ વ્હાલા મારી વ્હારે, વારે વારે કોણ ચઢે.
  ઓ દીન દુઃખીયોના દીનબંધુ, મારે તારો છે આધાર...
ઓ વિશ્વપતિ...
મારો વહીવટ તૂં સંભાળી લે, મને નિજ જન તૂં માની લે.
  મનવૃત્તિ મારી માયામાંથી, ચરણકમળમાં વાળી લે.
  આ દીનભક્ત તુજ સંગાથે, કાયમ રહેવા તૈયાર...
ઓ વિશ્વપતિ...
ૐ
કરમનો સંગાથી રાણા મારો કોઇ નથી
 TC  "કરમનો સંગાથી રાણા મારો કોઇ નથી" કરમનો સંગાથી રાણા મારો કોઇ નથી... (ટેક)
એક રે પથ્થરનાં બબ્બે ટુકડા,
  કે લખ્યાં એના જુદાં જુદાં લેખ.
એકની બની પ્રભુજીની મૂર્તિ,
  કે બીજો ધોબીડાંને ઘાટ... કરમનો સંગાથી...
એક રે ગાયનાં બબ્બે વાછડાં,
  કે લખ્યાં એના જુદાં જુદાં લેખ.
એક રે વાછડો શિવજીનો ઓથિયો,
  કે બીજો ગાંચીડાને ઘેર... કરમનો સંગાથી...
એક રે માતાના બબ્બે બેટડાં,
  કે લખ્યાં એના જુદાં જુદાં લેખ.
એકની શિર ઉપર છત ધળે,
  કે બીજો ભારાં વેચી ખાય... કરમનો સંગાથી...
ગુરૂનાં પ્રતાપે મીરાંબાઇ બોલીયાં,
  કે દેજો (૨) મને સંત ચરણમાં વાસ (૨) ...
કરમનો સંગાથી...
ૐ
નર હૈં પશુ સમાન ભજન બિન
 TC  "નર હૈં પશુ સમાન ભજન બિન" નર હૈં પશુ સમાન ભજન બિન (૨)... (ટેક)
જૈસે ફિરત હૈં ઢોર હરાયો, ખાત ફિરત હૈં ઘાસ(માલ) પરાયો, (.૨)
  અપને ધણીકો નામ લજાયો (૨), મૂરખ મૂઢ઼ મસ્તાન(૨)...
ભજન બિન...
બોલ બચન લેકર બાહીર આયો, આકર લોભમેં ચિત્ત લગાયો,
  ધીક ધીક હરિકો ગુણ નહી ગાયો, બે બચની નાદાન...
ભજન બિન...
અજ્ઞાની કા ફલ કો પાવે, તેરી મેરી મેં જનમ ગુમાવે,
  હીરલા હાથ ફિર ક્યા આવે, જબ નિકલ ગયો જબ પ્રાણ...
ભજન બિન...
પ્રેમસે હરખા જે ગુણ ગાવે, જ્ઞાની હોકર ધ્યાન લગાવે,
  દાસ સત્તાર વોહી ફલ પાવે, જે ભજતે ભગવાન...
ભજન બિન...
ૐ

( हिन्दी भजन )

યૂંહિ જન્મ ગુમાત, ભજન બિન
 TC  "યૂંહિ જન્મ ગુમાત, ભજન બિન" યૂંહિ જન્મ ગુમાત, ભજન બિન...  (ટેક)
સમજ સમજ નર મૂઢ અજ્ઞાની, કાળ નિકટ ચલી આત...  (૧)
ભયોરી બેહાલ ફીરત હૈ નિશદિન, ગુન વિષયન કે ગાત...  (૨)
પરમારથકો રાહ ન પ્રીછત, પાપ કરત દિનરાત...  (૩)
બ્રહ્માનંદ કહે તેરી મૂરખ, આયુષ્ય વૃથા હી જાત...  (૪)
ૐ

સંત પરમ હિતકારી, જગતમાંહી
 TC  "સંત પરમ હિતકારી, જગતમાંહી" સંત પરમ હિતકારી, જગતમાંહી...  (ટેક)
પ્રભુપદ પ્રગટ કરાવત પ્રીતિ, ભરમ મિટાવત ભારી...  (૧)
પરમકૃપાળુ સકળ જીવન પર, હરિસમ સબ દુઃખહારી...  (૨)
ત્રિગુણાતીત ફીરત તનુ ત્યાગી, રીત જગતસે ન્યારી...  (૩)
બ્રહ્માનંદ કહે સંતકી સોબત, મિલત હૈ પ્રગટ મુરારી...  (૪)
ૐ

સંત સમાગમ શું કરું રે, અવગુણ છે પોતાની માંય
 TC  "સંત સમાગમ શું કરું રે, અવગુણ છે પોતાની માંય" સંત સમાગમ શું કરું રે, અવગુણ છે પોતાની માંય... (ટેક)
મચ્છી ગંધ મૂકે નહીં રે, જો અહોનિશ પાણીમાં ન્હાય. (૨)
  પથ્થર રહે છે પાણીમાં રે, ભાઇ, (૨) અગ્નિ નવ હોલાય,
  ભલા રે રામા!... અગ્નિ નવ હોલાય... સંત...

૧
અઢાર જાતની વનસ્પતિ તો, વરસ્યા મેહે લીલી થાય.
  મેઘ બિચારો શું કરે રે, ભાઇ, જળચર જો સુકાય,
  ભલા રે રામા! ... જળચર જો સુકાય... સંત...

૨
ઝીંગોડો દૂધ પીએ નહીં ને, રુધિર પીવા જાય.
  અવગુણિયા પર ગુણ કરો રે, ભાઇ, આંટા લૂણમાં જાય,
  ભલા રે રામા! ... આંટા લૂણમાં જાય
... સંત...

૩
છાલાં રહેતાં ચારણીમાં ને, લોટ નીકળી જાય.
  કહે પ્રીતમ જેનું હૃદય જ કાણું રે, ભાઇ, રામરસ નીકળી જાય.
  ભલા રે રામા! ... રામરસ નીકળી જાય... સંત...

૪
ૐ

ઓ ઇશ્વર ભજીએ તમને મોટું છે તુજ નામ
 TC  "ઓ ઇશ્વર ભજીએ તમને મોટું છે તુજ નામ" ઓ ઇશ્વર ભજીએ તમને મોટું છે તુજ નામ,
  ગુણ તમારાં નિત ગાઇએ થાય અમારાં કામ.
૧
હેત લાવી હસાવો તમે સદા રાખ દિલ સાફ,
  ભૂલ કદી કરીએ અમે તો પ્રભુ કરજો માફ.
૨
પ્રભુજી એટલું આપજો કુટુંબ પોષણ થાય,

  ભૂખ્યા કોઇ સૂવે નહીં સાધુસંત સમાય.
૩
અતિથિ ઝાંખો નવ પડે આશ્રિત ના દુભાય,
  જે આવે મમ આંગણે આશિષ દેતો જાય.
૪
સ્વભાવ એવો આપજો સૌ ઇચ્છે મમ હિત,
  શત્રુ ઇચ્છે મિત્રતા પડોશી ઇચ્છે પ્રીત.
૫
વિચાર વાણી વર્તને સૌનો સાચો પ્રેમ,
  સગાં સ્નેહી કે મિત્રનું ઇચ્છું કુશળક્ષેમ.
૬
જોવા આપી આંખડી સાંભળવાને કાન,
  જીભ બનાવી બોલવા ભલું કર્યું ભગવાન.
૭
ઓ ઇશ્વર તમે એક છો સર્જ્યો તમે સંસાર,
  પૃથ્વી પાણી પર્વતો તમે કીધા તૈયાર.
૮
તારા સારા શોભીતા સૂરજ ને વળી સોમ,
  તે તો સધળા તમે રચ્યા જબરું તમારું જોમ.
૯
અમને આપ્યાં જ્ઞાન ગુણ તેનાં તમે દાતાર,
  બોલે પાપી પ્રાણીઓ એ તમારો ઉપકાર.
૧૦  ...ક્રમશઃ
કાપ કલેશ કંકાસ ને કાપ પાપ પરિતાપ,
  કાપ કુમતિ કરુણા કીજે કાપ કષ્ટ સુખ આપ.
૧૧
ઓ ઇશ્વર તમને નમું માગું જોડી હાથ,
  આપો સારા ગુણ અને સુખમાં રાખો થામ.
૧૨
મન વાણી ને હાથથી કરીએ સારાં કામ,
  એવી બુદ્ઘિ દો અને પાળો બાળ તમામ.
૧૩
ૐ
રાતે વહેલા જે સૂઈ, વહેલા ઊઠે વીર,
  બળબુદ્ધિ ધન બહુ વધે, સુખમાં રહે શરીર.
૧૪
જૂઠું કદી ના બોલવું, તજવું આળસ અંગ,
  હળીમળીને ચાલવું, રાખો રૂડો સંગ.

૧૫
ચોખ્ખી ચીજો રાખવી, ચોખ્ખાં પહેરો ચીર,
  ચોખ્ખાં ઘરને ચોક પણ, ચોખ્ખે સુખી શરીર.
૧૬
રમતગમત કરતાં કદી, કરવું નહિ નુકસાન,
  ખોટી રીતે ખેલતાં, ભારી થાયે હાણ.

૧૭
ભણતાં પંડિત નીપજે, લખતાં લહિયો થાય,
  ચાર ચાર ગાઉ ચાલતાં, લાંબો પંથ કપાય.
૧૮
ૐ
વિરપુરના જલ્લા તુને કહે છે સોએ અલ્લાહ
 TC  "વિરપુરના જલ્લા તુને કહે છે સોએ અલ્લાહ" વિરપુરના જલ્લા તુને કહે છે સોએ અલ્લાહ,
તું તો કરતો જગકા ભલ્લા, મારો હેલો સાંભળો... હો... જી...(૨)
હે... વિરપુરમાં લુઆણાને વાણિયાનાં હાથ,
     આજુકા સુખેથી મળતી બીજો નહી ઉચ્ચાટ... મારો...
     વાણિયોને જલ્લો બેસે સામે સામે હાથ,
     જલ્લાનાં કાકાને મનમાં રહતો કંઇક ઉચ્ચાટ... મારો... વિરપુર...
હે... વાણિયાએ કીધું કાકાને તમે થાશો પોયેમાલ,
     જલ્લો દે છે સાધુડાને વિના પૈસૈ માલ...મારો...
     કાકાએ આવીને પુછયું માલ લુટાવે કેમ,
     ચોરી તારી પકડી છે મેં કાકા બોલ્યા એમ... મારો... વિરપુર...
હે... પ્રભુ કૃપાએ ગોળનાં તો છાણાં દેખ્યાં ત્યાં,
     કાકાએ જોયું નિરખીને શંકા એની જાય... મારો...
     ઘીને બદલે પાણી જોયું કાકા બોલ્યા એમ,
     વાણિયો આવીને મને જુઠ્ઠુ બોલ્યો કેમ... મારો... વિરપુર...
હે... વાણિયાને શ્રાપ દીધો સાંભળ મારા ભાઇ,
     વાણિયો કરશે નહી આ વિરપુર ગામને માલ... મારો...
     તે દી થી જલ્લાએ માંડી ભક્તિ ભારોભાર,
     લાજ બચાવી મારી આજે જોયો સાક્સાત્કાર... મારો... વિરપુર...
હે... ભક્તિ એની જાગી જગમાં જગનાં એ આધાર,
     કસોટી કરવાં આવ્યાં જગનાં શરજનહાર... મારો...
     જલ્લો કહે છે માંગો કરીએ શું સેવા તમારી,
     વળતાં માંગી સાધુડાએ જલારામની નારી... મારો... વિરપુર...
હે... નારીને વળાવી પાછા આશન ઉપર આવ્યાં,
     ગોવાળે આવીને કીધું વિરબાઈ એકલાં વાળ્યા... મારો...
     સાધુએ આપ્યો ઝોળી ધોકો એને હાથ
     આવું છું હમણા કહી ગયા જગન્નનાથ... મારો... વિરપુર...
હે... સામય્યાં કીધા છે સૌએ વિરબાઈ આવ્યાં ગામ,
     ત્યારથી પંકાણા જલ્લા જય જય જલારામ... મારો...
     હેલો જલારામનો છે જે ગાશે નર ને નારી,
     શાંતિ સુખડા મળશે તરી જશે ભવપાર... મારો... વિરપુર...
ૐ

તારા ગીત ગાતા ગાતા આયુષ્ય વહી જાય
 TC  "તારા ગીત ગાતા ગાતા આયુષ્ય વહી જાય" તારા ગીત ગાતા ગાતા આયુષ્ય વહી જાય,
  તોયે આ કાળજુ કોરૂ રહી જાય (૨)
ભક્તીનાં તાનમાં શક્તિ ખરચાય,
  તોયે ના ભાવથી હૈયુ ભીંજાય (૨)...
વાતો વાતોમાં વાયા વર્ષોનાં વ્હાણા,
  ગાજી ગાજી ગાયા ખુબ તારા ગાણા
ખેંચી ખેંચીને આ કંઠ સૂકાય,
  તોયે આ કાળજુ કોરૂ રહી જાય (૨)...
રૂમઝૂમ રૂમઝૂમ દેહને નચાવ્યો,
  સુતેલો આતમ તોયે ન જાગ્યો
મુક્તીનું નામ સુણી હૈયુ હરખાય,
  તોયે આ કાળજુ કોરૂ રહી જાય (૨)...
સાચો મારગ નાં સમજાયો, સ્વામી!

  જીવનમાં ક્યાંય તો રહી ગઇ ખામી
કાળની ગતીમાં હવે રેતી સરી જાય,
  તોયે આ કાળજુ કોરૂ રહી જાય (૨)...
ૐ
જે કુલમેં કોઈ ભક્ત ન કહાવે
 TC  "જે કુલમેં કોઈ ભક્ત ન કહાવે" જે કુલમેં કોઈ ભક્ત ન કહાવે, (૨)
  કુલ કો કહાં લજાવે... રામ રામ (૨)
ગર્ભ સહિત એની માતા ક્યોં ન મર ગઈ, 
  ઐસા બેટા ન આવે... રામ રામ
જોરુ લડકા સબે મિલિને,
  માયામેં લપટાવે... રામ રામ
પાણી વલોવતાં માખણ નહિ આવે,
  તત્વ કહાંસે પાવે... રામ રામ
બાહર ઉજલા ભીતર મેલા,
  ધણા સ્વાદે ગાવે... રામ રામ
પ્રીત વિના પાનો નહિ આવે,
  ફરી ફરી વાછરૂં ધાવે... રામ રામ
ચિઠ્ઠી પત્રી બહુત ચલાવે,
  કોટિ ધજ્જ કહાવે... રામ રામ
જ્યોં દીપકમેં જલે પતંગા,
  ઐસે આપ જલાવે... રામ રામ
સંત સંગતમેં પલ નહિ આવે,
  જમકા દોર્યા જાવે... રામ રામ
કહેત કબીરા સુનો ભાઇ સાધુ,
  ફીર ચોર્યાશી પાવે... રામ રામ
ૐ
તારી એક એક પળ જાય લાખની
 TC  "તારી એક એક પળ જાય લાખની" તારી એક એક પળ જાય લાખની,
  તું તો માળા રે જપીલે મારા રામની... (ટેક)
સાથે લાવ્યા શું લઇ જશો? આવ્યા તેવા ખાલી જાશો,
  જીવન ધન્ય રે બનાવો ભક્તિ ભાવથી...
તું તો માળા...
જુઠા જગના જુઠા ખેલ, મનવા મારૂં તારૂં મેલ,
  તું તો છોડી દે ચિંતા આખા ગામની... 
તું તો માળા...
રાજા રંગીલા રણછોડ, મારા ચીતડાંનાં ચોર,
  મેં તો મૂર્તિ જોઇ છે મારા રામની... 
તું તો માળા...
ભક્તિ ખાંડાં કેરી ધાર, ઉઘણશીનું નહિ કામ,
  હાં રે મને લાગી રે લગન ભગવાનની... 
તું તો માળા...
મનમાં લાગી તાલાવેલી, આંખે આંસુડાની હેલી,
  ને હું ચેતીને ચાલી, યમ તણા મારથી... 
તું તો માળા...
ૐ
મે'ણા ન કોઈને મારો મનવા
 TC  "મે'ણા ન કોઈને મારો મનવા" મે'ણા ન કોઈને મારો મનવા, મે'ણા ન કોઈને મારો મનવા રે,
વીરા તમે વાણી વદતાં, બોલતા બોલ વિચારો...  મનવા...
સતી પાર્વતી પાણી ભરે ત્યાં, સાગરે શબ્દ ઉચ્ચાર્યા,
ચૌદ ભુવનના નાથની નારીને, મળ્યો ન જળ ભરનારો...  મનવા...
ગાગર ભરીને ગૌરી ચાલ્યા, અંગમાં લાગ્યો અંગારો,
મહાસાગરે મને મે'ણું માર્યું, એનું ગુમાન ઉતારો...  મનવા...
સુણી વચન ને શંકર બોલ્યા, ધીરજ મનમાં ધારો,
સાગર કિનારે આસન વાળી, જાપ જપે જટાવાળા...  મનવા...
ત્રણ દિવસ શિવજીએ તપ જ કર્યું, બળવા લાગ્યો કિનારો,
કર જોડીને સાગર વિનવે, ક્ષમા કરો ને દોષ મારો...  મનવા...
બ્રહ્મા વિષ્ણુ કહે સાગરને, હાથે કરી શું કામ હાર્યો?
ચૌદ રત્ન એના લૂંટી લીધાને, સાગરને કીધો ખારો...  મનવા...
ગુરુપ્રતાપે ભણે પુરૂષોત્તમ, બોલતાં બોલ વિચારો,
સિંધુ પુરી મને શરણે રાખો, ભવસાગરથી તારો...  મનવા...
ૐ
રંગાઈ જાને રંગમાં
 TC  "રંગાઈ જાને રંગમાં" રંગાઈ જાને રંગમાં, તું રંગાઈ જાને રંગમાં
  સિતારામ તણા સત્સંગમાં, રાધે શ્યામ તણાતું રંગમાં...
આજે ભજશું કાલે ભજશું,
  ભજશું સિતારામ ક્યારે ભજશું રાધે શ્યામ,
  શ્વાસ જાશે ને નાડી તૂટશે, પ્રાણ નહી રે તારા અંગમાં...  રંગાઈ...
જીવ જાણ તું ઝાઝું જીવશું,
  મારું છે આ તમામ, પહેલા અમર કરી દંઉ નામ,
  તેડું આવશે જમનું જાણજો, જાવું પડશે સંગમાં...  રંગાઈ...
સૌ જીવ કહેતા પછી જંપીશું,
  પહેલા મેળવી લોને દામ, રહેવાના કરી લો ઠામ,
  પ્રભુ પડ્યો છે એમ ક્યાં રસ્તામાં, સૌ જન કહતા વ્યંગમાં... રંગાઈ...
ઘડપણ આવશે ત્યારે ભજીશું,
  પહેલા ઘરના કામ તમામ, પછી ફરીશું તીરથ ધામ,
  આત્મા એકદીન ઊડી જાશે, તારું શરીર રહેશે પલંગમાં...  રંગાઈ...
બત્રિસ ભાતનાં ભોજન જમતા,
  ધેલી કરીને ભામ, એમાં ક્યાંથી સાભળે રામ,
  દાન પુણ્યથી દૂર રહ્યો તું, ફોગટ ફરે છે ધમંડમાં...  રંગાઈ...
રંગ રાગમાં ક્યારે રટાશે?

  રહી જાશે આમને આમ, માટે ઓળખ તું આતમ રામ,
  બાબા આનંદ હરિ ૐ અખંડ છે, ભજ તું શિવની સંગમાં...  રંગાઈ...
ૐ

જીવતાં શીખો રૂડી રીતે રૂડા કરજો કામ
 TC  "જીવતાં શીખો રૂડી રીતે રૂડા કરજો કામ" જીવતાં શીખો રૂડી રીતે રૂડા કરજો કામ,
  એકદિન તમારી ઝુપડીએ આવશે રાજા રામ... (ટેક)
ભૂખ્યાને ભોજન કરાવો તરસ્યાને દો પાણી,
  જીવનની આ વાડી તમારી થાશે ના ધૂળધાણી,
  થાય કસોટી કપરી તોયે હૈયે રાખશો હામ...  એકદિન...
આપીને આંખો મીચીને તરત પાછા વળજો,
  મેં આપ્યું છે મનમાં એવું અભિમાન ના કરજો,
  આપજો જે કંઈ બની શકે તે કરજો સૌના કામ...  એકદિન...
નરહરિ થોડામાંથી થોડું દઈને રાજી રેહજો,
  હૈયાના ઉમળકે સૌને જય શ્રી કૃષ્ણ કરજો,
  વેર ઝેરને વીસરી જઈને દેજો સૌને માન...  એકદિન...
ૐ
આત્માને ઓળખ્યા વિના
 TC  "આત્માને ઓળખ્યા વિના" આત્માને ઓળખ્યા વિના...
આત્માને ઓળખ્યા વિના રે, લખ ચોર્યાસી નહિ તો ટળે...હોજી
ભ્રમણાંને ભાંગ્યા વિના રે, ભવના ફેરા નહીં તો મટે...હોજી
... (ટેક)
આ કોયલને કાગ રે, એ તો રંગે રૂપે એક છે...હોજી
  એ તો એની બોલી થકી ઓળખાય રે...





હે...લખ ચોર્યાસી...
આ હંસલો ને બગલો રે, રંગેરૂપે એક છે...હોજી
  એ તો એના આહાર થકી ઓળખાય રે...





હે...લખ ચોર્યાસી...
સતી નારીને ગુણિકા રે, રંગેરૂપે એક છે...હોજી
  સતી નારી એની સેવા થકી ઓળખાય રે...





હે...લખ ચોર્યાસી...
આ ગુરુને પ્રતાપે રે, મીરાબાઈ બોલ્યા...હોજી
  દે જો અમને સંત ચરણમાં વાસ રે...





હે...લખ ચોર્યાસી...
ૐ
બોલો બોલો ૐ પરમાત્મા, સફળ થશે અવતાર
 TC  "બોલો બોલો ૐ પરમાત્મા, સફળ થશે અવતાર" બોલો બોલો ૐ પરમાત્મા, સફળ થશે અવતાર... (ટેક)
પાપ કરે જે રાત્રિ દિવસ, તે ન બોલી શકનાર;
  એક જ જન્મે જે તરવાના, તે જ કરે ઉચ્ચાર...  બોલો...
જન્મ દીધો ને ધાવણ ભરીયાં, ઉપકાર એના હજાર;
  તે ઉપકાર ભૂલે જે માનવ, તેને લાખો ધિક્કાર...  બોલો...
કોણ તમે યા કોના સંબંધી, કોને માટે વ્હેપાર;
  ક્યાંથી આવ્યાં ને ક્યાં તમે જાશો, કેમ થશે ઉદ્ધાર...  બોલો...
માયા મોહમાં ભૂલા પડીને, શાને ડૂબો મઝધાર;
  નારી ઘરબારે સગાં શમશાને, છોડીને કરે હદપાર...  બોલો...
ૐ પરમાત્મા મંત્ર ભણીને, પેઢી ઈકોતેર તાર;
  હું, તું, તે મારું કરવામાં, વ્યર્થ ગયો અવતાર...  બોલો...
પાપ વડે આ પિંડ ભર્યો છે, નથી ધર્મ સંસ્કાર;
  છતાં શુદ્ધ થઈ કર્મ કરો તો, વલ્લભ બેડો પાર...  બોલો...
ૐ
જનનીની જોડ સખી નહી જડે રે લોલ
 TC  "જનનીની જોડ સખી નહી જડે રે લોલ" મીઠા મધુ ને મીઠા મેહુલા રે લોલ
  એથી મીઠી તે મોરી માત રે,
  જનનીની જોડ સખી! નહી જડે રે લોલ... (ટેક)
પ્રભુના એ પ્રેમતણી પૂતળી રે લોલ
  જગથી જૂદેરી એની જાત રે…  જનનીની જોડ…

અમીની ભરેલ એની આંખડી રે લોલ
  વ્હાલનાં ભરેલાં એના વેણ રે…  જનનીની જોડ…

હાથ ગૂંથેલ એના હીરના રે લોલ
  હૈયું હેમંત કેરી હેલ રે…  જનનીની જોડ…

દેવોને દૂધ એનાં દોહ્યલા રે લોલ
  શશીએ સિંચેલ એની સોડ્ય રે…  જનનીની જોડ…

જગનો આધાર એની આંગળી રે લોલ
  કાળજામાં કૈંક ભર્યા કોડ રે…  જનનીની જોડ…

ચિત્તડું ચડેલ એનું ચાકડે રે લોલ
  પળના બાંધેલ એના પ્રાણ રે…  જનનીની જોડ…

મૂંગી આશિષ ઉરે મલકતી રે લોલ
  લેતા ખૂટે ન એની લહાણ રે…  જનનીની જોડ…
ધરતી માતા એ હશે ધ્રૂજતી રે લોલ
  અચળા અચૂક એક માય રે…  જનનીની જોડ…
ગંગાનાં નીર તો વધે ઘટે રે લોલ
  સરખો એ પ્રેમનો પ્રવાહ રે…  જનનીની જોડ…
વરસે ઘડીક વ્યોમવાદળી રે લોલ
  માડીનો મેઘ બારે માસ રે…  જનનીની જોડ…
ચળતી ચંદાની દીસે ચાંદની રે લોલ
  એનો નહિ આથમે ઉજાસ રે…  જનનીની જોડ…
ૐ
-દામોદર ખુશાલદાસ બોટાદકર
અસલી જે સંત હોય તે ચળે નહીં કોઈ દિ
 TC  "અસલી જે સંત હોય તે ચળે નહીં કોઈ દિ" અસલી જે સંત હોય તે ચળે નહીં કોઈ દિ
  કપટ નહીં મન માંહ્ય જી,
ગુરુજીના વચનોને પરિપૂર્ણ સમજે
  પ્રજ્ઞી પુરુષ કહેવાય જી...  અસલી જે સંત...
દેહ રે મૂકે પણ વચન તૂટે નહીં ને
  ગુરુજીના વેચાયે વેચાય જી,
બ્રહ્માદિક આવી જેના પારખાં રે લેવે તોયે
  આ મરજીવા જીવી જાય જી... અસલી જે સંત...
અમરીયા બની જે નિતનિત ખેલે રે
  મરવું તો આળપંપાળ જી,
ત્રિવિધિનાં તાપમાં જગત બળે છે પણ
  એને લાગે નહીં જરી જોને ઝાળ રે... અસલી સંત...
જીવનમરણની ફેર્યું જેણે ટાળ્યું ને
  લાભ ને હાનિ મટી જાય જી,

આશા ને તૃષ્ણા જેને એકે નહીં ઉરમાં
  ભક્ત પરમ એ કહેવાય જી... અસલી સંત...
મનથી રે રાજી તમે એમ જ રહેજો
  તો રીઝે સદા નકળંક રાયજી,
ગંગાસતી એમ બોલિયા રે પાનબાઈ
  અસલી રે સંત ઈ ગણાય જી... અસલી જે સંત...
ૐ
· ગંગા સતી
તિલક કરતાં ત્રેપન વહ્યાં (છપ્પા)
 TC  "તિલક કરતાં ત્રેપન વહ્યાં (છપ્પા)" તિલક કરતાં ત્રેપન વહ્યાં,  જપમાળાનાં નાકાં ગયાં
  તીરથ ફરી ફરી થાકયા ચરણ, તોય ન પોહોંચ્યાં હરિને શરણ 
  કથા સુણી સુણી ફૂટ્યા કાન,  અખા તોય ન આવ્યું બ્રહ્મજ્ઞાન 
એક મૂરખને એવી ટેવ, પથ્થર એટલા પૂજે દેવ
  પાણી દેખી કરે સ્નાન, તુલસી દેખી તોડે પાન
  એ તો અખા બહુ ઉત્પાત, ઘણા પરમેશ્વર એ ક્યાંની વાત
આંધળો સસરો ને શણગટ વહુ, એમ કથા સાંભળવા ચાલ્યા સહુ
  કહ્યું કંઈ ને સમજ્યું કંઈ, આંખનું કાજળ ગાલે ઘસ્યું
  ઊંડો કુવો ને ફાટી બોક, શિખ્યું સાંભળ્યું સર્વે ફોક
જો જો રે મોટાના બોલ, ઊજડ ખેડે બાજ્યું ઢોલ
  અંધ અંધ અંધારે મળ્યા, જ્યમ તલમાં કોદરા ભળ્યા
  ન થાયે ઘેંસ ને ન થાય ઘાણી, કહે અખો એ વાતો અમે જાણી
દેહાભિમાન હૂતો પાશેર, તે વિદ્યા ભણતાં વધ્યો શેર
  ચર્ચાવાદમાં તોલે થયો, ગુરુ થયો ત્યાં મણમાં ગયો
  અખા એમ હલકાથી ભારે હોય, આત્મજ્ઞાન મૂળગું ખોય
સસાશીંગનું વહાણ જ કર્યું, મૃગતૃષ્ણામાં જઈને તર્યું
  વંધ્યાસુત બે વા’ણે ચઢ્યા, ખ પુષ્પ વસાણાં ભર્યાં
  જેવી શેખસલીની ચાલી કથા, અખા હમણાં ને આગળ એવા હતા
જ્યાં જોઈએ ત્યાં કૂડેકૂડ; સામાસામી બેઠા ઘૂડ
  કો આવી વાત સૂર્યની કરે, તે આગળ લેઈ ચાંચ જ ધરે
  અમારે હજાર વર્ષ અંધારે ગયાં,
    તમે આવા ડાહ્યા બાળક ક્યાંથી થયા?

  અખા મોટાની તો એવી જાણ, મૂકી હીરો ઉપાડે પહાણ
ગુરુ કીધા મેં ગોકુળનાથ, નગુરા મનને ઘાલી નાથ
  મન મનાવી સગુરો થયો, પણ વિચાર તો નગુરાનો જ રહ્યો
  ધન લે ને ધોકો નવ હરે, એ ગુરૂ કલ્યાણ શું કરે
ૐ
· અખો
ચિત્ત તું શીદને ચિંતા ધરે
 TC  "ચિત્ત તું શીદને ચિંતા ધરે" ચિત્ત તું શીદને ચિંતા ધરે? 

  કૃષ્ણને કરવું હોય તે કરે... (ટેક)
સ્થાવર જંગમ જડ ચેતનમાં માયાનું બળ ઠરે;

  સ્મરણ કર શ્રીકૃષ્ણચંદ્રનું, જન્મ મરણ ભય હરે
કૃષ્ણને કરવું હોય તે કરે...
નવ માસ પ્રાણી શ્રીકૃષ્ણનું, ધ્યાન ગર્ભમાં ધરે;

  માયાનું આવરણ કર્યું ત્યારે, લખ ચોરાશી ફરે
કૃષ્ણને કરવું હોય તે કરે...
તું અંતર ઉદ્વેગ ધરે, તેથી કારજ શું સરે?

  ધણીનો ધાર્યો મનસૂબો, હર બ્રહ્માથી નવ ફરે
કૃષ્ણને કરવું હોય તે કરે..
દોરી સર્વની એના હાથમાં, ભરાવ્યું ડગલું ભરે;

  જેવો જંત્ર બજાવે જંત્રી તેવો સ્વર નીસરે
  

કૃષ્ણને કરવું હોય તે કરે..
થનાર વસ્તુ  થયા કરે, જ્યમ શ્રીફળ પાણી ભરે;

  જનાર વસ્તુ એણી પેરે જાશે, જ્યમ ગજ કોળું ગળે
કૃષ્ણને કરવું હોય તે કરે...
જેનું જેટલું જે જ્યમ કાળે, તે તેને કર ઠરે;

  એમાં ફેર પડે નહીં કોઈથી, શીદ કુંટાઇ તું મરે


કૃષ્ણને કરવું હોય તે કરે...
તારું ધાર્યું થાતું હોય તો, સુખ સંચે દુઃખ હરે;

  આપ તણું અજ્ઞાનપણું એ, મૂળ વિચારે ખરે
કૃષ્ણને કરવું હોય તે કરે...
થાવાનું અણચિંતવ્યું થાશે, ઉપનિષદ ઓચરે;

  રાખ ભરોસો રાધાવરનો, દયા શીદને ડરે
કૃષ્ણને કરવું હોય તે કરે...
ૐ
-દયારામ
ધીરજ ધર તું અરે અધીરા
 TC  "ધીરજ ધર તું અરે અધીરા" ધીરજ ધર તું અરે અધીરા, ઈશ્વર પૂરે અન્ન જોને;
  ખલક તણો ખટકો પ્રભુને, સાચું માને મન જોને...  (૧)
જન્મ્યું તેને જિવાડવાને, ઉપાય શોધ્યો શુદ્ધ જોને;
  હાડમાંસના હૈયા મધ્યે, દેવે સરજ્યાં દૂધ જોને...  (૨)
કીડીને કણ હાથીને મણ, ચારપગાંને ચાર્ય જોને;
  કોશીટામાં કીટ વસે છે, ઈશ્વર પૂરે આહાર જોને...  (૩)
મસીદ કેરા કોટ મીનારા, ઉપર ઊગ્યાં ઝાડ જોને; 
  પથ્થર ઉપર પાણી વરસે, તે ઈશ્વરનો પાડ જોને...  (૪)
અરણ્ય-વનમાં અજગર રહે છે, ડગલું ન ભરે દોટ જોને;
  વિશ્વંભરનું બિરુદ વિચારો, ખાવાની શી ખોટ જોને...  (૫)
અનળપક્ષી આકાશે રહે છે, મદઝર ભરખે મોટા જોને;
  પરમેશ્વરની કૃપા વડે તો, બનિયા જળના ગોટા જોને...  (૬)
મરાળને મોતીનો ચારો, વખતે આપે વા’લો જોને;
  દેવાનંદ કહે દેવભરોસે, મગન થઈને મા’લો જોને...  (૭)
ૐ
(ખલક-દુનિયા-સંસાર, ચાર્ય-, અનળપક્ષી-, મરાળ-હંસ)
ભવસાગરમાં ભક્તિ હરિની
 TC  "ભવસાગરમાં ભક્તિ હરિની" ભવસાગરમાં ભક્તિ હરિની, ઉગરવાનો આરો જી;
  એ વિના ઉપાધિ બીજી, વેઠ તરીકે ધારો જી...  (૧)
સ્વપ્નાની સમૃદ્ધિ સર્વે, સ્વપ્ના સાથે જાશે જી;
  જાગ્યા પછી કાંઈ મળે નહી, એકેય વસ્તુ પાસે જી...  (૨)
જન્મ્યા પહેલાં જગત નહોતું, મૂવા પાછળ નથી જી;
  વચમાં વળગ્યું જૂઠા જેવું, કવિ કહે છે કથી જી...  (૩)
માયાનો પ્રપંચ રચ્યો છે, ખેલ ખલકનો ખોટો જી;
  દાસ નારાયણ હરિ ભજીને, લાભ કરી લ્યો મોટો જી...  (૪)
ૐ
(કથી-, ખલક-દુનિયા-સંસાર)
શ્રી ગણેશાય નમઃ
 TC  ". . . સરસ્વતી-બર્હ્મા . . ." . . . સરસ્વતી-બર્હ્મા . . .
 TC  "विद्या-मन्दिरकी प्रार्थना" ॥ विद्या-मन्दिरकी प्रार्थना ॥
सरस्‍वती नमस्तुभ्यं वरदे कामरूपिणि ।
विद्यारंभं करिष्यामि सिद्धिर्भवतु मे सदा ॥
     Salutation to O Saraswati, grantor of blessings and embodiment of all wishes; I am getting inducted to studies, may there be fulfillment for me forever.

= = = = =

अन्‍नदानं परं दानं विद्या दानम् अतः परम्।
अन्‍नेन क्षणिका तृप्‍ति: यावज्‍जीवञ्‍च विद्यया॥
= = = = =

या कुन्देन्दु तुषारहारधवला या शुभ्रवस्त्रावृता
या वीणावरदण्डमण्डितकरा या श्वेतपद्मासना।
या ब्रह्माच्युतशंकरप्रभृतिभिर्देवैः सदा वन्दिता
सा मां पातु सरस्‍वती भगवती निःशेषजाड्यापहा॥
= = = = =
ૐ
વિષ્ણુ (સીતા-રામ) (રાધે-શ્યામ) TC  ". . . વિષ્ણુ (સીતા-રામ) (રાધે-શ્યામ) . . ." \l 2   ... આજે સૌને જય શ્રી કૃષ્ણ
 TC  "આજે સૌને જય શ્રી કૃષ્ણ" આજે સૌને જય શ્રી કૃષ્ણ, કાલે વહેલા આવજો,
  હરિગુણ ગાવા હરિ રસ પીવા, આવે એને લાવજો...
આજે સૌને...
મન મંદિરના ખૂણેખૂણેથી, કચરો કાઢી નાખજો,
  અખંડ પ્રેમતણી જ્યોતિને, કાયમ જલતી રાખજો...
આજે સૌને...
વ્યવહારો સૌ પૂરા કરીને, પરમારથમાં પેસજો,
  સઘળી ફરજો અદા કરીને, સત્સંગ માંહે આવજો...
આજે સૌને...
હરતાં ફરતાં કામ જ કરતાં, હૈયે હરિને રાખજો,
  માન બડાઇ છેટે મૂકી, ઈર્ષ્યા કાઢી નાખજો...
આજે સૌને...
હૈયે હૈયું ખૂબ મિલાવી, હરિનું નામ દીપાવજો,
   ભક્તિ કેરું અમૃત પીને, બીજાને પીવડાવજો...
આજે સૌને...
સૌમાં એક જ પ્રભુ બિરાજે, સમજી પ્રીતી બાંધજો,
  વલ્લભશીખ હૈયે રાખી, હરિથી સુરત સાધજો...
આજે સૌને...
વહેલા વહેલા આવજો ને, આવી ધૂન મચાવજો,
  આજે સૌને જય શ્રી કૃષ્ણ, કાલે વહેલા આવજો...
આજે સૌને...

ૐ
હે રામ હે રામ, હે રામ હે રામ
 TC  "હે રામ હે રામ, હે રામ હે રામ" હે રામ હે રામ, હે રામ હે રામ,

  એક હી સચ્ચા તેરા નામ... હે રામ...
આદી અનંતા ગાવે શ્રુતિ સંતા, ધન્ય ધીમંતા શ્રીભગવંતા,
  અણુમે અણુમે હૈં મુકામ... હે રામ...
જગત આધારા જગસે ન્યારા, યુગ યુગ પ્યારા ધરે અવતારા,
  પરિત્રાણાય સાધૂનામ્... હે રામ...
મંગલકારી અમંગલ હારી, આયે તનુ ધારી જન હિતકારી,
  વિનાશાય ચ દુષ્કૃતામ્... હે રામ...
તું મચ્છરૂપા તું કચ્છરૂપા, વારાહ સ્વરૂપા નરસિંહરૂપા,
  વામન તું પરશુરામ... હે રામ...
અવધ વિહારી તનુકર ધારી, મિત્ર મુરારી હે અઘહારી,
  દશરથ નંદન હૈં રામ... હે રામ...
હે જગત્રાતા વિશ્વ વિધાતા, હે અન્નદાતા જીવનદાતા,
  નિર્ધનકા ધન ધામ... હે રામ...
નિજ જન કાજે વનમેં સિધારે, કુટિયા પે આયે જુઠે બૈર ખાયે,
  શબરીકો દીયા સ્વધામ... હે રામ...
બલી બલી જાવે મુની જન ધ્યાવે, ઈતના હો પાવે જીતના તું ચાહે,
  તેરે બસમેં હૈં તમામ... હે રામ...
લોકાભિરામં રણરઙગધીરં, રાજીવ નેત્રં રઘુવંશનાથમ્,
  તુલસીજીકે ઈષ્ટ ધામ... હે રામ...

પ્રાણ પીયારા સબકા સહારા, પ્રાણ પીયારા સબકા સહારા,
  દુનિયા હૈં તેરા ઉદ્યાન... હે રામ...
દેવકી હારા જય જય કારા, સરજન હારા પોષણ હારા,
  રક્ષણહારા હૈં રામ... હે રામ...
હે નંદલાલા ગોવિંદ ગોપાલા, તું બંશીવાલા કૃષ્ન કૃપાલા,
  ઘટઘટમેં ધનશ્યામ... હે રામ...
વિધ્ન વિધારે કાજ સુધારે, અસુર સંહારે ભક્ત ઉબારે,
  હે દુઈજન ગાવે એ ગાન... હે રામ...
પ્રભુ તું પાવન શોક નશાવન, હે જગ જીવન હે મન ભાવન,
  તેરે ચરણો મેં હૈં કલ્યાન... હે રામ...
જો ઉર લાયે વો સુખ પાયે, અનુપ લીલાએ કહી નહી જાયે,
  તુંહી તુંહી તુજે પ્રણામ... હે રામ...
તુંહી રામ તુંહી તુંહી રામ તુંહી, રામ રામ તુંહી તુંહી રામ તુંહી રામ

  તુંહી તુંહી તુંહી તું રામ... હે રામ...
ૐ
(ધીમંતા-બુદ્ધિમત્તા, અઘહારી-પાપનો નાશ કરનાર, ઉદ્યાન-બાગ)
ગોકુળ આઠમ કાન અવતાર ધર્યો
 TC  "ગોકુળ આઠમ કાન અવતાર ધર્યો" ગોકુળ આઠમ કાન અવતાર ધર્યો, ધર્યો વાસુદેવને ઘેર.
અરે... હે...નંદબાવાનો તું છૈયો કહેવાયો,
  દેવકીજીનો જાયો...
  છાનો રે ચૂપ રે, માતાના હૂંફ રે...
  નંદકુંવરનું હાલરડું ગાઉં રે, નંદકુંવરને હાલરડું વ્હાલું રે.
હાલો હાલો દ્વારિકા જઈએ, નિર્મળ ગોમતીજીમાં નાહીએ.
અરે... હે...સર્વે ગોપીઓ ટોળે વળીને,
  કાનુડાને થૈ થૈ નચાવે... છાનો... નંદકુંવરનું...
સોના રૂપાનું કાન પારણીયું તારું, ને હીરની દોરીએ હીંચોળું.
અરે... હે... એક હીંચકડો નાંખે જશોદા,
  મન મારું હરખાણું... છાનો... નંદકુંવરનું...
ગંગારે જમુનાના નીર મંગાઉ, ને ઉના કરીને નવડાવું.
અરે... હે... રેશમી રૂમાલે લૂછી કરીને,
  ખોળામાં લઈ ખવડાવું... છાનો... નંદકુંવરનું...
રૂપિયાતે ગજનું મશરું મંગાવું, ને તેની સીવડાવું કાન ટોપી.
અરે... હે... કાન કુંવરનું મન માનેતો,
  પરનાવું વ્રજની ગોપી... છાનો... નંદકુંવરનું...

કાંઠાતે ઘઉંનો કંસાર બનાવું, ને ખોબલે ખાંડ પીરસાવું.
અરે... હે... વાંકી વાઠીએ ઘી પીરસાવું,
  કોળીયો દઈ ખવડાવું... છાનો... નંદકુંવરનું...
રૂપિયાતે ગજનું મશરું મંગાવું, ને તોરા મુંકાવું કાન રાતા.
અરે... હે... ગાયે શીખે ને જે કોઈ સાંભળે,
  ગુણ ગાઈ જશોદા માતા... છાનો... નંદકુંવરનું...
ૐ

બોલ્યા બોલ્યા શ્રી ભગવાન અર્જુન સાંભળો રે
 TC  "બોલ્યા બોલ્યા શ્રી ભગવાન અર્જુન સાંભળો રે" બોલ્યા બોલ્યા શ્રી ભગવાન અર્જુન સાંભળો રે,
  તમને કહું છું ગીતાજ્ઞાન...  અર્જુન... (૧)
આત્મા મરતો નથી અમર છે એવું સમજે તે જ્ઞાની છે,
  તે સાંખ્યયોગ કહેવાય... અર્જુન... (૨)
સત્કર્મ ધર્મ કહેવાય આચરતાં ચિત્ત શુદ્ધ થાય,
  તે કર્મયોગ કહેવાય... અર્જુન... (૩)
સત્કર્મ સદા આચરીએ ફળ હરિને અર્પણ કરીએ,
  તે બ્રહ્માર્પણ કહેવાય... અર્જુન... (૪)
જેમ કમળપત્ર પાણીમાં તેમ રહે છે જે દુનિયામાં,
  તે સંન્યાસી કહેવાય... અર્જુન... (૫)
પોતે પોતાના ગુરુ બનીએ નારાયણનું ધ્યાન ધરીએ,
  તે સંયમી કહેવાય... અર્જુન... (૬)
વાસુદેવ સર્વવ્યાપક છે હજારોમાં કોઈક જાણે છે,
  તે વિજ્ઞાની કહેવાય... અર્જુન... (૭)
આખા વિશ્વતણો ક્ષય થાય મારું ધામ અક્ષય કહેવાય,
  તે અક્ષરધામ કહેવાય... અર્જુન... (૮)
સરજું પાળું ને સંહારું ભાવે ભજન કરો તમે મારું,
  તે રાજયોગ કહેવાય... અર્જુન... (૯)
હું અનંતરૂપે વસનારો જગને ધારણ કરનારો,
  તે વિભૂતિયોગ કહેવાય... અર્જુન... (૧૦)
અંતરની આંખો ખોલો મને સઘળે હવે તમે જોઈ લ્યો,
  તે વિશ્વરૂપ કહેવાય... અર્જુન... (૧૧)
અનન્ય ચિંતન મારું જે કરશે તે મૃત્યુસાગર તરશે,
  એવું ભક્તિયોગ સમજાવે... અર્જુન... (૧૨)
દેહ પ્રકૃતિનો કહેવાય જીવ મારો અંશ કહેવાય,
  તે ક્ષેત્ર ક્ષેત્રજ્ઞ કહેવાય... અર્જુન... (૧૩)
જ્યારે ભેદભાવના જાયે ત્યારે સમાનતા તો આવે,
  ત્યારે ત્રિગુણાતીત કહેવાય... અર્જુન... (૧૪)
જગવૃક્ષ તણું જે મૂળ છે જડચેતનથી ઉત્તમ છે,
  તે પુરુષોત્તમ કહેવાય... અર્જુન... (૧૫)
સદ્-બુદ્ધિ દેવ કહેવાય કુબુદ્ધિ અસુર કહેવાય,
  તે દેવાસુર કહેવાય... અર્જુન... (૧૬)
જેવું અન્ન તેવું મન જેવી શ્રદ્ધા તેવું જ્ઞાન,
  તે શ્રદ્ધામય કહેવાય... અર્જુન... (૧૭)
સઘળા ધર્મો છોડી દો ને મારે શરણે આવોને,
  તમે થઈને મુક્ત સંન્યાસી... અર્જુન... (૧૮)
ગીતામૃત પાન જે કરશે તે મૃત્યુસાગર તરશે,
  થશે શિવરામ જય-જયકાર... અર્જુન... (૧૯)
ૐ
ગીતા સુધા
ભગવાનના શ્રીમુખે સંસારના સર્વ સંશયો વિરમી જાય એવી અલૌકિક દિવ્યવાણીની, સંસારને ભેટ ધરી ઋષિવર શ્રીવેદવ્યાસજીએ.  ગુજરાતી સાહિત્યમાં કવન રુપે ‘ગીતા સુધા’ પ્રસાદી સૌ પામે, માટે ચીંતન, મનન અને અનેક મેઘાવી મહાનુભાવોના દર્શન ઝીલતાં ઝીલતાં, ગીતા જયન્તી એ, મા ગુર્જરીના ચરણોમાં પુષ્પ સમર્પિત કરતાં અહોભાવથી વંદન.
ગીતા સુધા
 TC  "ગીતા સુધા" અઢાર અક્ષૌહિણી સેનાના રક્તથી ભીંજાશે અવની અંગ
  કેવો આ મહાસંગ્રામ પિતામહ ગુરુ સ્વજનોને સંગ
  હે કેશવ! ન જોઈએ આ રાજ લઈ મહા હત્યાનું પાપ
  ગાંડીવ સરે મમ કરથી નથી હૈયે યુધ્ધની હામ
ક્ષાત્ર ધનુર્ધર પાર્થ વદે વિષાદથી વિહ્વળ વાણી
  યુધ્ધ અવસરે કાયર થઈ પૂછે, ઓ ચક્રપાણી!
  રક્ત રંજિત યુધ્ધ ખેલી શાને કરવો મહા સંહાર
  પાપ મોહ અહંકારથી કેમ મણવો વિજયશ્રીનો ઉપહાર
ધર્મક્ષેત્રે કુરુક્ષેત્રે છે દિન માગસર સુદ એકાદશી
  શ્રીકૃષ્ણ મુખે વહી દિવ્ય જ્ઞાન ગીતા અવિનાશિની
  પ્રબોધ્યું દર્શન પાર્થને અઢાર અધ્યાયે સાતસો શ્લોકમાં
  છેદ્યાં સંશય, ઉઘડ્યાં દ્વાર ભક્તિ કર્મ બ્રહ્મ યોગનાં

ધર્મ સંકટ નિહાળું હું, ન સમજાય વિધિની વક્રતા
  મનમાં સંશય રમે આ જીવનની કેવી વિંટબણા
  સમજ મારી દીઠી કુંઠિત, ભાવિના ભણકારા કરતા રુદન
  સુખ દુઃખ જય પરાજયના પડઘા ભાસે ગુંજાવતા ગગન
શ્રી કૃષ્ણ વદે, સુણ અર્જુન સખા, ગીતા છે મમ હૃદય
  સોંપી લગામ પ્રભુને હાથ આવી જા તું મમ શરણ
  આત્માને અમર જાણ દેહની નશ્વરતાને પહેચાન
  થાતું મુક્ત મોહ માયાથી લઈ ગીતાનું જ્ઞાન
સુણ પાર્થ, જીવન મરણને જાણ પૂર્ણ પુરુષોત્તમ હાથ
  થા માત્ર નિમિત્ત, કરવાં સઘળાં કલ્યાણી ઈશ્વરીય કામ
  અર્પણ કર કર્તાને સર્વ કર્મનાં બંધન, કર્તવ્ય ધર્મ નિભાવ
  ત્યજી આસક્તિ, યોગ સ્થિત થઈ લે ગાંડીવ તુ જ હાથ
આતતાયીઓ છે દમનકારી, શિક્ષામાં વિલંબ ન કર પળવાર
  જીવન મરણ કલ્યાણ અકલ્યાણનો નથી તુ જ અધિકાર
  થઈ નિર્વિકારી, થા અનાસક્ત, આજ તું સ્વધર્મ સંભાળ
  નથી પવિત્ર જ્ઞાન સમ આ સંસારે, નિશ્ચયે તું જાણ
થયો મૂઢ પાર્થ, પરિસ્થિતિથી પ્રભાવિત, દીઠો કર્તવ્ય વિમુખ
  પરમ લીલાને પ્રગટ કરતાં, શ્રી કૃષ્ણે ધરિયું વિશ્વ સ્વરુપ
  તું છે મારો ભક્ત સખા ને, જ્ઞાન વીર ધીર ભૂપ
  હું જ કાળ, હું જ નિયંતા, નીરખ પાર્થ મમ મહાકાળનું રુપ
અનંત ઐશ્વર્ય મહાકાળ રુપ જોઈ વિશુધ્ધ થયો અર્જુન
  હાથ જોડી નત મસ્તકે અરજ ગુજારે ક્ષમા કરો ભગવંત
  છે પારસમણિ જ્ઞાન ગીતાનું, પામ્યો પ્રેરણા પાન
  દુવૃત્તિ સામે ઝુકાવવું જંગે, એ જ સમજાઈ જીવનની શાન
જાણ નિશ્ચયે, કહે કેશવ, મારું વચન સાંભળ ઓ પાર્થ
  રક્ષીશ સાધુ સંત ભક્તોને છોડી વહાલું વૈકુંઠ ધામ
  આ પૃથ્વીપટે અવતરીશ યુગેયુગે, ધર્મ રક્ષવા કાજ
  સમય આવિયો, ધર્મ પક્ષે, કર હવે શંખ દેવદત્તનો નાદ
યોગેશ્વર છે સારથિ કુંતેય, લઇ ગાંડીવ નાખ સિંહની ત્રાડ
  હૈયે પૂરી પહાડશી હામ, પ્રભુએ પૂર્યા પાર્થમાં પ્રાણ
  લઈ ગાંડીવને હાથ, ઉભો થયો માત કુંતાનો ભાણ
  સાધુના કરવા છે પરિત્રાણ, વરસાવ જગ કલ્યાણે બાણ
કર ગાંડીવ સર સંધાણ, ધનુર્ધર યુધ્ધ એ જ કલ્યાણ
  જુ એ રથી મહારથી વાટ, યુધ્ધે કર આજ પાર્થ પ્રયાણ
  અર્જુન ગજાવ અંબર આણ, મહાભારત માણે શૌર્ય પ્રમાણ
  કંડાર પાર્થ વિજયનો પાથ, તારા સારથિ શ્રીજય જગન્નાથ
  જય સંગ્રામે દિસજે પહાણ, ધનુર્ધર યુધ્ધ એ જ કલ્યાણ
ધર ધનુષ્ય કર ટંકાર, ક્ષાત્ર ધર્મ કરે પુકાર
  લઈ ગાંડીવ કર હુંકાર, છે આણ કુંતેય કુમાર
  ધા ધરમની વહાર, બિરાજે ધ્વજે કપિકુમાર
  ધન્ય ધન્ય શૂરવીરો, દુઆ દે વસુધા અપાર
તૂટ્યા મોહ કર્મનાં બંધન, ગદ ગદ્ થઈ પાર્થ ઉવાચ
  કર્તવ્ય ધર્મ નિભાવવા દેજો, દૈવી શક્તિ મમ હાથ
  ગહન જ્ઞાન લાધ્યું, આત્મા પરમાત્માનો જાણ્યો ભેદ જ્ઞાનેથી
  જીવાત્મા છે અક્ષર પણ અભિભૂત મોહ માયા બંધનથી
સત્ ચિત્ત આનંદથી સર્વ જીવ દિસે એકરુપ ને વ્યક્ત
  અક્ષરથી ઉત્તમ પૂર્ણ પુરુષોત્તમ નિર્બંધ અખંડ અનંત અવ્યક્ત
  જીવન દર્શન જાગ્યું તવ પ્રતાપે, મોહ નષ્ટ થયો મમ અંતર
  શિર જાશે પણ નહીં જાય શાન, મહાભારત ખેલવું મારે યોગેશ્વર
થા અર્જુન તું મહા યુધ્ધનો નાયક, હું છું એનો વિધાતા
  તુજ રથ ધ્વજાએ બિરાજે હનુમંત, થા અગ્રેસર અર્જુન ભ્રાતા
  ગુરુ ઢ્રોણનો તું ધનુર્ધર શિષ્ય, વિનયથી લે ભીષ્મપિતાના આશીર્વાદ
  હણી અન્યાય અધર્મ ધારકો, ધરણીએ ગજાવ સત ધર્મનો નાદ
આર્પણ તુજને તારી છાયા, પૂરજો હૈયે હામ
  શંખનાદથી ગાજ્યું કુરુક્ષેત્ર, ધર્મ ધજા લઈ હાથ
  તુજ શરણમાં ચરણે ધરવા, સર્વ કર્મનો ભાર
  કર્તવ્ય ધર્મ બજાવવા પાર્થે જોડ્યા પ્રભુને હાથ
તામ્રવર્ણ દિશે અર્જુન, રક્તની છાયી લાલીમા નયન
  ક્ષાત્રભૂજા સળવળી થઈ સર્પ, કીધો ધનુષ્ય ટંકાર ગગન
  વ્યોમે ગાજ્યા દુંદુભી નાદ, નક્કી હવે ઊતરશે અવની ભાર
  શંખનાદે ગુંજ્યા આકાશ, જગદીશ્વરનું મુખ મલક્યું અપાર
સમર્પી આજ જીવન તવ ચરણે, હવે ખેલવો મહા સંગ્રામ
  તું છે કર્તા તુંજ ભર્તા, તુજ વિશ્વાસે કરવું મહા નિર્માણ
  પાર્થે કીધું સર સંધાણ, જગદીશ્વર ભાખે યુગ કલ્યાણ
‘આકાશદીપ’ અરજ ગુજારે ગાજો સાંભળજો ગીતાનો આ મહાતોલ
હૃદયે ઝીલજો યોગેશ્વરના બોલ, પામશો જીવન સુધા અણમોલ
ૐ
- રમેશ પટેલ(આકાશદીપ)
શ્રીકૃષ્ણ: શરણં મમ:
 TC  "શ્રીકૃષ્ણ: શરણં મમ:" શ્રીકૃષ્ણ: શરણં મમ:
શ્રીકૃષ્ણ: શરણં મમ:
  શ્રીકૃષ્ણ: શરણં મમ:
શ્રીકૃષ્ણ: શરણં મમ:
કદમ્બ કેરી ડાળો બોલે, 
શ્રીકૃષ્ણ: શરણં મમ:
  જમુના કેરી પાળો બોલે,  
શ્રીકૃષ્ણ: શરણં મમ:
  વ્રજ ચોરાસી કોશ બોલે, 
શ્રીકૃષ્ણ: શરણં મમ:
  કુંડ કુંડની સીડીઓ બોલે, 
શ્રીકૃષ્ણ: શરણં મમ:
કમલકમલ પર મધુકર
 બોલે, 
શ્રીકૃષ્ણ: શરણં મમ:
  ડાળ ડાળ પર પક્ષી બોલે, 
શ્રીકૃષ્ણ: શરણં મમ:
  વૃંદાવનના વૃક્ષો બોલે,
શ્રીકૃષ્ણ: શરણં મમ:
  ગોકુળિયાની ગાયો બોલે,
શ્રીકૃષ્ણ: શરણં મમ:
કુંજ કુંજ વન ઉપવન બોલે, 
શ્રીકૃષ્ણ: શરણં મમ:
  વ્રજભૂમિના રજકણ બોલે, 
શ્રીકૃષ્ણ: શરણં મમ:
  રાસ રમંતા ગોપી બોલે, 
શ્રીકૃષ્ણ: શરણં મમ:
  ધેનુ ચરાવતા ગોપો બોલે, 
શ્રીકૃષ્ણ: શરણં મમ:
વાજાં ને તબલામાં બોલે, 
શ્રીકૃષ્ણ: શરણં મમ:
  શરણાઈ ને તંબૂરમાં બોલે, 
શ્રીકૃષ્ણ: શરણં મમ:
  નૃત્ય કરંતી નારી બોલે, 
શ્રીકૃષ્ણ: શરણં મમ:
  કેસર કેરી ક્યારી બોલે, 
શ્રીકૃષ્ણ: શરણં મમ:
આકાશે – પાતાળે બોલે, 
શ્રીકૃષ્ણ: શરણં મમ:
  ચૌદ લોક બ્રહ્માંડે બોલે, 
શ્રીકૃષ્ણ: શરણં મમ:
  ચન્દ્ર સરોવર ચોકે બોલે,
શ્રીકૃષ્ણ: શરણં મમ:
  પત્ર પત્ર શાખાએ બોલે,
શ્રીકૃષ્ણ: શરણં મમ:
આંબ - લીંબુ ને જાંબુ બોલે, 
શ્રીકૃષ્ણ: શરણં મમ:
  વનસ્પતિ હરિયાળી બોલે,
શ્રીકૃષ્ણ: શરણં મમ:
  જતીપુરાના લોકો બોલે,
શ્રીકૃષ્ણ: શરણં મમ:
  મથુરાજીના ચોબા બોલે,
શ્રીકૃષ્ણ: શરણં મમ:
ગોવર્ધનને શિખરે બોલે,
શ્રીકૃષ્ણ: શરણં મમ:
  ગલી ગલી ગહેવરવન બોલે,
 શ્રીકૃષ્ણ: શરણં મમ:
  વેણુ સ્વર સંગીતે બોલે,
શ્રીકૃષ્ણ: શરણં મમ:

  કળા કરંતા મોર બોલે,
શ્રીકૃષ્ણ: શરણં મમ:
પુલિન કંદરા મધુવન બોલે, 
શ્રીકૃષ્ણ: શરણં મમ:
  શ્રી યમુનાજીની લહેરો બોલે, 
શ્રીકૃષ્ણ: શરણં મમ:
  આંબા ડાળે કોયલ બોલે,
શ્રીકૃષ્ણ: શરણં મમ:
  તુલસીજીના ક્યારા બોલે,
શ્રીકૃષ્ણ: શરણં મમ:
સર્વ જગતમાં વ્યાપક બોલે, 
શ્રીકૃષ્ણ: શરણં મમ:
  વિરહીજનનાં હૈયાં બોલે,
શ્રીકૃષ્ણ: શરણં મમ:
  કૃષ્ણ વિયોગે આતુર બોલે, 
શ્રીકૃષ્ણ: શરણં મમ:
  વલ્લભી વૈષ્ણવ સર્વે બોલે,
શ્રીકૃષ્ણ: શરણં મમ:
મધુર વીણા વાજિંત્રો બોલે,
શ્રીકૃષ્ણ: શરણં મમ:
  કુમુદિની સરોવરમાં બોલે, 
શ્રીકૃષ્ણ: શરણં મમ:
  ચન્દ્ર સૂર્ય આકાશે બોલે,
શ્રીકૃષ્ણ: શરણં મમ:
  તારલિયાના મંડળ બોલે, 
શ્રીકૃષ્ણ: શરણં મમ: 
અષ્ટ પ્રહર આનંદે બોલે,
શ્રીકૃષ્ણ: શરણં મમ:
  રોમરોમ વ્યાકુળ થઈ બોલે,
શ્રીકૃષ્ણ: શરણં મમ:
  મહામંત્ર મન માંહે બોલે, 
શ્રીકૃષ્ણ: શરણં મમ:
  જુગલ ચરણ અનુરાગે બોલે,
શ્રીકૃષ્ણ: શરણં મમ:
ૐ
શ્રી રામચંદ્ર કૃપાલુ ભજમન
 TC  "શ્રી રામચંદ્ર કૃપાલુ ભજમન" શ્રી રામચંદ્ર કૃપાલુ ભજમન, હરણ ભવ ભય દારુણમ્।
  નવ કંજ લોચન, કંજ મુખ કર કંજ, પદ કંજારુણમ્॥
કંદર્પ અગણિત અમિત છબિ, નવ નીલ નીરદ સુંદરમ્।
  પટપીત માનહુ તડિત રુચિ-શૂચિ, નૌમિ જનક સૂતાવરમ॥
ભજુ દીન બંધુ દિનેશ, દાનવ-દૈત્ય વંશ નિકંદનમ્।
  રઘુનંદ-આનંદ કંદ કૌશલચંદ, દશરથ નંદનમ્॥
શિર મુકુટ કુંડલ તિલક, ચારુ ઉદાર અંગ વિભુષનમ્।
  આજાનુ ભુજ સર ચાપ ધર, સંગ્રામ જિત ખર દુષણમ્॥
ઈતિ વદતિ તુલસીદાસ, શંકર શેષ મુનિ મન રંજનમ્।
  મમ હૃદય કંજ નિવાસ કુરુ, કામાદિ ખલદલ ગંજનમ્॥
મનુ જાહિં રાચેઉ  મિલિહિ સો બરુ સહજ સુંદર સાઁવરો।
  કરુના નિધાન સુજાન સીલુ સનેહુ જાનત રાવરો॥
એહિ ભાઁતિ ગૌરિ અસીસ સુનિ સિય સહિત હિયઁ હરષીં અલી।
  તુલસી ભવાનિહિ પૂજિ પુનિ પુનિ મુદિત મન મંદિર ચલી॥
(સોરઠા) જાનિ ગૌરિ અનુકૂલ સિય હિય હરષુ ન જાઇ કહિ।
         મંજુલ મંગલ મૂલ બામ અંગ ફરકન લગે॥
ૐ
શ્રીકૃષ્ણચન્દ્રકૃપાલુ ભજમન નન્દનન્દન સુન્દરમ્
 TC  "શ્રીકૃષ્ણચન્દ્રકૃપાલુ ભજમન નન્દનન્દન સુન્દરમ્" શ્રીકૃષ્ણચન્દ્રકૃપાલુ ભજમન નન્દનન્દન સુન્દરમ્
  અશરણશરણ ભવભયહરણ આનન્દઘન રાધાવરમ્
શીરમોરમુકુટ વિચિત્રમણિમય મકરકુંડલધારિણમ્
  મુખચન્દ્રદ્રુતિનગ ચન્દ્રદ્યુતિ પુષ્પિતનિકુંજવિહારિણમ્
મુસ્કાનમુનિમનમોહની ચિતવનિચપલવપુનટવરમ્
  વનમાલલલિત કપોલ મૃદુ અધરન મધુર મુરલીધરમ્
વ્રિષભાનુ નન્દિનીવામદિસી શોભિતસુમન સિંહાસનમ્
  લલિતાદિસખીજન સેવહી કરી ચવર છત્ર ઉપાસનમ્
ઇતિ વદતિ કવિ જયરામદેવ મહેશ હ્રદયાનન્દનમ્
  દીજે દરસ પ્રિય પ્રાણઘન મમ વિરહ કેસ નિકન્દનમ્
ૐ
જુઓ મંગલ ઘંટ સુણાય, મોહન મારો આવે છે
 TC  "જુઓ મંગલ ઘંટ સુણાય, મોહન મારો આવે છે" જુઓ મંગલ ઘંટ સુણાય, મોહન મારો આવે છે
  એની સ્વારીના પડઘા સંભળાય...


મોહન મારો...  જુઓ મંગલ...
નયનથી નીરખું નહી પણ નિકટ લાગે નાથ,
  દૂર કદીએ લાગે નહી જ્યાં એના નામનો નિત્ય સંગાથ... 
મોહન મારો...
  એના રૂમઝુમ નુપુર થાય... મોહન મારો...  જુઓ મંગલ...
ભૂલી પડેલી બંસરીને અધર ધરવા કાજ,
  મોર મુકુટ ધરી આવશે એ મારી છોડાવવા લોક લાજ...




મોહન મારો...
  હું રે શું કરું નવ સમજાય... મોહન મારો...
  મારા અણુએ અણુ ગીત ગાય... મોહન મારો...
હૃદયનાથ પધારશે મુજ મલીન મંદિર દ્વાર,
  કરુણા કરી સંગે ખેલશે એ મારો ધન્ય થશે અવતાર...
મોહન મારો...
  આંખે આસું ચોધાર છલકાય... મોહન મારો...  જોને મંગલ...
ૐ

નંદ ઘેર આનંદ થાય
 TC  "નંદ ઘેર આનંદ થાય" નંદ ઘેર આનંદ થાય, ગોકુળમાં નંદ ઘેર આનંદ થાય... ગોકુળમાં...
અવિનાશીએ અવતાર લીધો, માતાનું મન હરખાય... ગોકુળમાં...
શ્રાવણ વદ મધ્ય આઠમની રાતે, મંદ મંદ વાયુ વાય... ગોકુળમાં...
નંદજીના લાલને મોતીડે વધાવ્યા, 
  આંનદની આરતીઓ થાય... ગોકુળમાં...
ગાંડા ઘેલા ગોવાળીયાઓ, નંદ ઘેર ભેગા થાય... ગોકુળમાં...
શણગાર સજીને ગોપીઓ આવી, લઈ પુજાનો થાળ... ગોકુળમાં...
કંકુ કેસરના સાથિયા પૂરાયા, ઘેર ઘેર તોરણો બંધાય... ગોકુળમાં...
હીરા માણેકના દાન અપાયા, વિપ્રોને ગાયો અપાય... ગોકુળમાં...
ઘોડે બેસીને યુવાનો આવ્યા, ઘરડાઓ પાલખીની માય... ગોકુળમાં...
ચાંદો સુરજ ને નવલખ તારા, દર્શન કરી હરખાય... ગોકુળમાં...
પાતાળમાં શેષનાગો ડોલે, શિવરામ જય જય ગાય... ગોકુળમાં...
“શિવરામ” ધર્મનો પ્રચાર કરવા, હરિનો અવતાર થાય... ગોકુળમાં...
ૐ

શ્રીજી બાવા દીનદયાળા ભક્ત તમારો જાણજો
 TC  "શ્રીજી બાવા દીનદયાળા ભક્ત તમારો જાણજો" શ્રીજી બાવા દીનદયાળા ભક્ત તમારો જાણજો,
  હરિગુણ ગાતાં દોષ પડે તો સેવા અમારી માનજો.

 ૧
હું અપરાધી કાંઇ ન સમજ્યો નામ તમારાં અપાર છે,
  આ દાસ ઉપર દયા કરો તો ગુણલાં તમારાં ગાય છે.

 ૨
ઓ દીનબંધુ, ઓ રે દયાળુ, ઓ રે કૃપાળુ પ્રાર્થના કરું છું કર ગ્રહી,
  આ દાસ ઉપર પ્રભુ તમો દયા કરો તો દેજો જન્મ ન ફરી ફરી ૩
ઓ ગોકુળવાસી, વૈકુંઠવાસી બુદ્ધિ અમારી સુધારજો,
  આ જન્મમરણનાં બંધન છૂટે એવી ભક્તિ અમોને આપજો.
 ૪
અંત સમયે પ્રભુ દયા કરીને દર્શન દેવા આવજો,
  આ દાસ ઉપર પ્રભુ દયા કરો તો ચરણકમળમાં રાખજો.
 ૫
ૐ

ઓ શ્રીનાથજી આવજો તમે
 TC  "ઓ શ્રીનાથજી આવજો તમે" ઓ શ્રીનાથજી આવજો તમે, વાટ જોઇ રહ્યા હતા ક્યારના અમે.
  અનેક જન્મથી જીવ આથડે, આપ શરણની ખબર ના પડે.   
આપ શરણ તો હૃદિયા વિષે, શ્રી મહાપ્રભુજી વિના ક્યાંથી દીસીએ.
  ચરણ શરણ તો આપનું ખરું, જન્મ મરણનું દુઃખ તો ગયું.
દાસ આપના જો હશે ખરા, જન્મ-મૃત્યુથી તે તરી જશે.
  દાસ ભાવથી સૌ તરી જશે, દાસ આપના જો ખરા હશે.
દાસ હોય તો કદિ ન વિસરે, ભય ત્યજીને સર્વદા ફરે.
  દાસ વિઠ્ઠલેશ વિનતિ વદે, ઓ શ્રીનાથજી આવજો તમે.
ૐ
અમી ભરેલી નજરું રાખો

 TC  "અમી ભરેલી નજરું રાખો" અમી ભરેલી નજરું રાખો (૨) મેવાડના શ્રીનાથજી!
  દર્શન આપો દુઃખડાં કાપો (૨) મેવાડના શ્રીનાથજી!...  અમી...
ચરણકમળમાં શીશ નમાવી વંદન કરું શ્રીનાથજી! (૨)
  દયા કરીને ભક્તિ દેજો (૨) મેવાડના શ્રીનાથજી!...  અમી...
હું દુખિયારો તારે દ્વારે આવી ઊભો શ્રીનાથજી! (૨)
  આશિષ દેજો ઉરમાં લેજો (૨) મેવાડના શ્રીનાથજી!...  અમી...
વીરપુરવાળા બાપા રે, અયોધ્યાના શ્રીરામ રે,
  મેવાડના શ્રીનાથજી, શીરડીવાળા સાંઈ...  અમી...
ૐ
યમુના જળમાં કેસર ઘોળી
 TC  "યમુના જળમાં કેસર ઘોળી" યમુના જળમાં કેસર ઘોળી, સ્નાન કરાવું શ્યામળા

  હલકે હાથે અંગો ચોળી, લાડ લડાવું શ્યામળા...



યમુના જળમાં...

૧
અંગો લૂછી આપું વસ્ત્રો, પીળુ પિતાંબર પ્યારમાં
  તેલ સુગંધી નાખી આપું, વાકળીયા તુજ વાળમાં...

૨
કુમ કુમ કેરુ તિલક સજાવું, ત્રિકમ તારા ભાલમાં
  અલબેલી આંખોમાં આંજુ, અંજન મારા વ્હાલમા...

૩
હસતો જાઉં વાટે ઘાટે, નાચીં ઊઠું તાલમાં
  નજર ન લાગે શ્યામ સુંદરને, ટપકાં કરી દઉં ગાલમાં...
૪
પગમાં ઝાંઝર રૂમઝુમ વાગે, કરમાં કંકણ વ્હાલમા
  કંઠે માળા કાને કુંડળ, ચોરી ચિતડું ચાલ મા...

૫
મોર મુકુટ માથે પહેરાવું, મોરલી આપું હાથમાં
  કૃષ્ન કૃપાળુ નિરખી શોભા, વારી જાઉં તારા વ્હાલમાં...
૬
દુધ કટોરી ભરીને આપું, પીઓને મારા શ્યામળા
  ભક્ત મંડળ નિરખી શોભા, રાખો ચરણે શ્યામળા...

૭
ૐ
(ત્રિકમ-વિષ્ણુનો વામન અવતાર)
મને વ્હાલું ગિરધારી કેરુ નામ છે રે
 TC  "મને વ્હાલું ગિરધારી કેરુ નામ છે રે" મને વ્હાલું ગિરધારી કેરુ નામ છે રે...
  મારા અંતર કેરો આરામ છે રે...
મને વ્હાલું...
ગોતણ ક્યાં ક્યાં કરુ હું એના ગામની રે,
  એવો સધળે રાધાનો શ્યામ છે રે...
મને વ્હાલું...
એની નજરું માં નથી કોઇ નાના મોટા,
  એમા તરણાં ને મેરુ તમામ છે રે...
મને વ્હાલું...
આખા બ્રહ્માડે દીવડા કેવા બરે,
  ઈ મારા કરશનજીનું કામ છે રે...
મને વ્હાલું...
હૈયે એકજ રટના પ્રભુની હેમંત,
  મારે હરિ વિના સધળું હરામ છે રે...
મને વ્હાલું...
ૐ
વા’લા રૂમઝૂમ કરતા કાન
 TC  "વા’લા રૂમઝૂમ કરતા કાન" વા’લા રૂમઝૂમ કરતા કાન, મારે ઘેર આવો રે;
  મારા પૂરા કરવા કોડ, હસીને બોલાવો રે...
વા’લા રૂમઝૂમ...
મારે તમ સંગ લાગી પ્રીત, શ્યામ સોહાગી રે;
  મેં તો તમ સંગ રમવા કાજ, લજ્જા ત્યાગી રે...
વા’લા રૂમઝૂમ...
વા’લા અબળા ઉપર મહેર, કરજો મોરારી રે;
  હું તો જનમોજનમની નાથ દાસી તમારી રે...
વા’લા રૂમઝૂમ...
મારા પ્રાણતણા આધાર, પ્રીતમ પ્યારા રે;
  પળ રહો મા નટવર નાવ, મુજથી ન્યારા રે...
વા’લા રૂમઝૂમ...
આવો છોગાં મેલીને શ્યામ ધડક મ ધારો રે;
  મેં તો ફૂલડે સમારી સેજ, શ્યામ સુધારો રે...
વા’લા રૂમઝૂમ...
વા’લા નયણાંતણું ફળ આજ, મુજને આપો રે;
  મુક્તાનંદ કહે મહારાજ, દુ:ખડાં કાપો રે...
વા’લા રૂમઝૂમ...
ૐ
. . . પાર્વતી-મહેશ . . .
શંભુ ચરણે પડી, માંગુ ઘડી એ ઘડી, કષ્ટ કાપો
 TC  ". . . પાર્વતી-મહેશ . . ." \l 2 

 TC  "શંભુ ચરણે પડી, માંગુ ઘડી એ ઘડી, કષ્ટ કાપો" શંભુ ચરણે પડી, માંગુ ઘડી એ ઘડી, કષ્ટ કાપો.
  દયા કરી શિવ દર્શન આપો...
તમે ભક્તોના દુઃખ હરનારા, શુભ સૌનું સદા કરનારા;
  હું તો મંદ મતિ, તારી અકળ ગતિ, કષ્ટ કાપો.
દયા કરી શિવ દર્શન આપો...
આપો ભક્તિમાં ભાવ અનેરો, શિવભક્તિમાં ધર્મ ઘણેરો,
  પ્રભુ શંભુને પૂજો, દેવી પાર્વતી પૂજો, કષ્ટ કાપો.
દયા કરી શિવ દર્શન આપો...
અંગે ભસ્મ સ્મશાનની ચોળી, સંગે રાખો સદા ભૂત ટોળી;

  ભાલે ચંદ્ર ધર્યો, કંઠે વિષ ભર્યું, અમૃત આપો.
દયા કરી શિવ દર્શન આપો...
નેતિવનેતિ જ્યાં વેદ વદે છે, મારું ચિતડું ત્યાં જવા ચાહે છે;

  સારા જગમાં છે તું, વસુ તારામાં હું, શક્તિ આપો.
દયા કરી શિવ દર્શન આપો...
હું તો એકલ પંથી પ્રવાસી, છતાં આત્મા કેમ ઉદાસી?
  થાક્યો મથી રે મથી, કારણ મળતું નથી, સમજણ આપો.
દયા કરી શિવ દર્શન આપો...
આપો દ્રષ્ટિમાં તેજ અનોખું, સારી સૃષ્ટિમાં શિવરૂપ દેખું;

  મારા મનમાં વસો, આવી હૈયે વસો, શાંતિ સ્થાપો.
દયા કરી શિવ દર્શન આપો...
ભોળા મહાદેવ ભવદુઃખ કાપો, નિત્ય સેવાનું શુભ ફળ આપો;
  ટાળો માન – મદ, ગાળો ગર્વ સદા, ભક્તિ આપો.
દયા કરી શિવદર્શન આપો...
અંગે શોભે છે રુદ્રની માળા, કંઠે લટકે છે ભોરિંગ કાળા;
  તમે ઉમિયાપતિ, અમને આપો મતિ, કષ્ટ કાપો.
દયા કરી શિવ દર્શન આપો...
શંભુ ચરણે પડી, માંગુ ઘડી એ ઘડી, કષ્ટ કાપો.
  દયા કરી શિવ દર્શન આપો...

